
AMBATON ALLAH DA TASIRINSA WAJEN DAIDAITA 

ƊAN ADAM 

Godiya ta tabbata ga Allah Ubangijin talikai, wanda a cikin 

littafinsa mai girma yake cewa: ((Su ne waɗanda suka yi imani 

da Allah, zukatansu kuma suka sami natsuwa da ambaton 

Allah, da ma can da ambaton Allah ne zukata suke samun 

natsuwa)).. Ina shaida wa babu abin bauta wa da gaskiya sai 

Allah shi kaɗai, ba shi da abokin tarayya, cikakken mabuwayi 

mai hikima.. Ina shaida cewa lallai shugabanmu, kuma 

Annabinmu Muhammadu, bawan Allah ne, kuma Manzonsa.. 

Ya Ubangiji ka yi masa salati, da aminci, shi da Alayensa da 

Sahabbansa baki ɗaya. 

 

Bayan haka: 

 

Lallai Allah Maɗaukakin Sarki ya umurci bayinsa da 

yawaita ambatonsa, ya kuma yi masu alƙawarin lada mai yawa 

akan haka, Mai girma da ɗaukaka yana cewa: ((Ya ku waɗanda 

kuka yi imani da Allah, ku ambaci Allah Maɗaukakin Sarki 

da ambato mai yawa, ku kuma yi masa tasbihi safiya da 

maraice)), haka ma Maɗaukakin Sarki yana cewa: ((Da masu 

ambaton Allah da yawa, mazansu da matansu, duka Allah ya 

tanadar masu da gafara da babban lada)), haka ma Allah mai 

girma yana cewa: ((Muminai su ne waɗanda idan aka ambaci 

Allah, sai zukatansu raurawa, idan kuma aka karanta masu 

ayoyinsa, sai karatun ya yi sanadiyya ƙaruwar imaninsu, su a 

koda yaushe suna dogara da Ubangijinsu ne. Su ne waɗanda 

suke tsayar da sallah, suke kuma ciyar da wani sashe na abin 

da muka azurta shi da shi a hanyar ɗaukaka addinin Allah. 

Waɗannan kam su ne muminai na gaskiya, suna da muƙamai 

masu daraja a wurin Ubangijinsu, da yafe zunubai, da kuma 

arziki mai girma)). Annabi (SallalLahu alaiHi wa sallam) ya 

kwaɗaitar da al’umma game da yawaita ambaton Allah 

Maɗaukakin Sarki, ya kuma zaburar da su akan haka, mai tsira 

da aminci yana cewa: (Shin ba na ba ku labari akan mafi 

alhairi a cikin ayyukanku, da ya fi tsarki a wurin 

mamallakinku, darajarsa kuma tafi ɗaukaka a cikin 

darajojinku, abin da yinsa ya fi maku akan ku ciyar da zinare, 

da dukiya, ya kuma fi maku alhairi akan ku haɗu da 

maƙiyanku, ku kashe su, su ma su kashe ku ba?), sai suka ce: 

faɗa mana ya Manzon Allah, sai ya ce: (Ambaton Allah), haka 

ma lokacin da wani mutum ya zo wurin Annabi (SallalLahu 

alaiHi wa sallam) yana cewa: Ya Manzon Allah, dokokin 

Musulunci sun yi mini yawa, faɗa mini abin da zan riƙe shi 

gam, sai Annabi (SallalLahu alaiHi wa sallam) ya ce: (Kada 

harshenka ya yi sakaci da ambaton Allah). 

Lallai ambaton Allah Maɗaukakin Sarki ibada ce mai 

matuƙar girma, mai kuma sauƙin aikatawa, falalarsa ya fi ƙarfin 

a lissafa, ko a ƙididdige, a cikin falalolinsa da suka zo mana 

akwai: Hadisin Sayyiduna Abu Sa’id al-Khudiry (Allah ya ƙara 

yarda da shi) ya ce: wata rana Sayyiduna Mu’awiyya (Allah ya 

ƙara yarda da shi) ya fito ya ga wani majalisi a Masallaci, sai ya 

ce: zaman mene kuke yi haka? Sai suka ce: mun zauna ne muna 

ambaton Allah Maɗaukakin Sarki, sai ya ce: Don Allah ku faɗa 

mini, shin babu wani abu da ya zaunar da ku sai haka? Sai suka 

ce: mun rantse da Allah babu abin da ya zaunar da mu sai haka. 

Sai ya ce: ba wai na nemi ku rantse saboda ina tuhumarku ba 

ne, ban san wani mutum da yake da matsayi irin nawa a wurin 

Manzon Allah (SallalLahu alaiHi wa sallam) da ya kai ni 

ƙarancin Hadisi ba, lallai Manzon Allah (SallalLahu alaiHi wa 

sallam) ya fito wata rana sai ya sami majalisi na sahabbansa, sai 

ya ce: (Mene ya zaunar da ku?) sai suka ce: Mun zauna ne 

muna ambaton Allah, muna kuma gode masa akan shiryatar da 

mu zuwa ga Musulunci da ya yi, da kuma ni’imomin da ya yi 

mana, sai ya ce: (Don Allah ku faɗa mini, shin babu wani abu 

da ya zaunar da ku sai haka?) Sai suka ce: mun rantse da Allah 

babu abin da ya zaunar da mu sai haka. Sai ya ce: (Ba wai na 

nemi ku rantse saboda ina tuhumarku ba ne, Mala’ika Jibrilu 

ne ya zo ya ba ni labarin cewa lallai Allah mai girma da 

buwaya yana yi wa mala’iku alfahari da ku). 

Ambaton Allah shi ne rayuwar zukata, kuma shi ne zancen 

da Allah mai girma ya fi so, an ruwaito Hadisi daga Abu Musa 

(Allah ya ƙara yarda da shi), Annabi (SallalLahu alaiHi wa 

sallam) ya ce: (Misalin wanda yake ambaton Ubangijinsa, da 

wanda ba ya ambatonsa, tamkar rayayye ne da matacce), a 

lafazin da ya zo a Muslim, kuwa Annabi (SallalLahu alaiHi wa 

sallam) ya ce: (Misalin gidan da ake ambaton Allah a cikinsa, 

da gidan da ba a ambaton Allah a cikinsa, tamkar rayayye ne 

da matacce), Haka ma an ruwaito Hadisi daga Abuzarrin 

(Allah ya ƙara yarda da shi) cewa: wata rana Manzon Allah 

(SallalLahu alaiHi wa sallam) ya tafi gaishe shi, sai ya ce: Ya 

Manzon Allah, iyaye ne biyu fansa ne a gare ka, wace magana 

ce Allah Maɗaukakin Sarki ya fi so? Sai (SallalLahu alaiHi wa 

sallam) ya ce: (Wanda Allah ya zaɓa wa mala’ikunsa: 

بحَِمْذِيِ"." ََ بحَِمْذِيِ، سُبْحَانَ سَبًِّ  ََ  سُبْحَانَ سَبًِّ 

An ruwaito Hadisi daga Sumurat Bn Jundab, ya ce: Manzon 

Allah (SallalLahu alaiHi wa sallam) ya ce: (Maganar da Allah 

ya fi so guda huɗu ne: 

اللهُ أَمْبشَُ"" ََ لََ إىًََِ إلَِه اللهُ،  ََ  ،ِ اىْحَمْذُ لِِلّه ََ  سُبْحَانَ اللهِ، 

babu laifi da duk wanda ka fara daga cikinsu.) 

Annabinmu (SallalLahu alaiHi wa sallam) yana cewa: (.. al-

Mufarriduna kam sun yi gaba), sai muka ce: Ya Manzon Allah, 

su wane ne al-Mufarriduna? Sai ya ce: (Masu ambaton Allah 

da yawa, mazansu da matansu); saboda haka ne ma ambaton 

Allah Maɗaukakin Sarki ya zamo shi ne wasiyyar da Annabi 

(SallalLahu alaiHi wa sallam) ya yi wa Sayyiduna Mu’az (Allah 

ya ƙara yarda da shi), a inda (SallalLahu alaiHi wa sallam) yake 

cewa: (Ya Mu’az, wallahi lallai ina sonka), sai Mu’az ya ce: 

Iyaye na fansa ne a gare ka, ya Manzon Allah, wallahi ni ma 

ima sonka, sai ya ce: (Ya Mu’az, ina maka wasici da kada ka 

bar faɗin 

حُسْهِ عِباَدَحلَِ". " ََ شُنْشِكَ  ََ ٍُمه أعَِىًِّ عَيىَ رِمْشِكَ   اىيه

 a ƙarshen kowace sallah). 

Lallai ambaton Allah Maɗaukakin Sarki ibada ce da take bin 

bawa a dukan yanayin da yake ciki, shi Musulmi an ba shi 

umurnin gabatar da shi a kowane lokaci, kuma a kowane 

yanayi, Allah mai girma da ɗaukaka yana cewa: ((Lallai a cikin 



(5) 

halittar da Allah ya yi wa sammai da ƙasa, da abubuwan da 

suke cikin su na ƙwarewa da gwaninta, da saɓanin da dare da 

rana suke da shi, na haske da duhu, tsawo da gajerta, akwai 

bayyanannun ayoyin ga masu hakalin da suke iya riskar 

kaɗaitakar Allah da ikon sa. Shi kuwa sha'anin masu hankali 

–a koda yaushe- shi ne su halarto da girman Allah da 

buwayan sa cikin zukatan su, a kuma duk inda suke, shin 

suna tsaye ne, ko a zaune, ko a kwance….)), ita rayuwar 

Musulmi cike take da ambaton Allah, shin a cikin ibadunsa ne, 

ko ayyukansa, kai sallarsa ma ambaton Allah ne, Allah mai 

girma da ɗaukaka yana cewa: ((Ka kuma tsayar da sallah 

saboda Ambato na..)), haka ma Mai girma da ɗaukaka yana 

cewa: ((Ka kuma tsayar da sallah, lallai sallah tana hana 

alfasha, da abubuwan ƙyama, lallai ambaton Allah shi ne ya 

fi girma..)), ma’ana: ita sallah tana da manufofi guda biyu masu 

matuƙar girma, na farko: tana hana alfasha, da ayyuka ƙyama, 

na biyu kuma: ambaton Allah Maɗaukakin Sarki ne ita, manufa 

ta biyu wadda ita ce ambaton Allah Maɗaukakin Sarki ita ce ta 

fi girma da daraja. 

Lallai Annabi (SallalLahu alaiHi wa sallam) ya shar’anta 

mana zikirori masu yawa da suka kamata Musulmi a koda 

yaushe ya dage wajen yinsu, an ruwaito Hadisi daga 

Abuhuraira (Allah ya ƙara yarda da shi) ya ce: Annabi 

(SallalLahu alaiHi wa sallam) ya kasance a duk sanda ya wayi 

gari yakan ce: 

ٍْلَ اىىُّشُُسُ" " إىَِ ََ بلَِ ومَُُثُ ،  ََ بلَِ وحٍَْاَ ،  ََ ٍْىاَ ،  بلَِ أَمْسَ ََ ٍُمه بلَِ أصَْبحَْىاَ ،   اىيه

 Idan kuma ya yammanta yakan ce: 

بلَِ ومُث ، َإىٍل اىمصٍش " ََ بلَِ وحٍَْاَ ،  ََ بلَِ أصَْبَحْىاَ ،  ََ ٍْىاَ ،  ٍُمه بلَِ أمَْسَ  ”اىيه

Haka ma (SallalLahu alaiHi wa sallam) ya ce: (Wanda ya 

wayi gari ya ce: 

حْذَ  " ََ َْ بأِحََذٍ مِهْ خَيْقلَِ فمَِىْلَ  ٍُمه مَا أصَْبحََ بًِ مِهْ وعِْمَتٍ أَ كَ لََ شَشٌِلَ ىلََ ، ىلََ اىْحَمْذُ ، اىيه

نْشُ" ىلََ اىشُّ ََ 

to ya bayar da godiyar wannan ranar), wanda ma ya yi irin 

haka a lokacin da ya yammanta, ya bayar da godiyar wannan 

dare nasa, mene ne kuwa ya kai kyawawon a ce mutum ya fara 

ranarsa da ambaton Allah, ya kuma ƙare ranar da ambaton 

Allah, kuma ya zamo a tsakaninsu ya dawwama ambaton 

majiɓincin al’amurransa. 

Haka ma akwai sigogi na zikiri da ake karantawa a lokacin 

fita daga gida, da lokacin shiga gida, Annabinmu (SallalLahu 

alaiHi wa sallam) yana cewa: (Duk wanda kafin ya fita daga 

gidansa ya ce: 

" "ِ لَ قُُةَ إلَه باِلِلّه ََ هَ  ُْ لَ ح ََ  ، ِ يْجُ عَيىَ اللهه ِ حُمه  بسِْم اللهه

za a ce masa: an shiryatar da kai, an kuma isar maka, an 

kuma ba ka kariya daga dukan sharri, shaiɗan kuma zai 

nesance shi), an ruwaito Hadisi daga Ummu Salama (Allah ya 

ƙara yarda da ita) ta ce: Annabi (SallalLahu alaiHi wa sallam) 

bai taɓa fita daga ɗaki na ba, face ya ɗaga fuskarsa sama ya ce: 

ٍُم اوً أعُرُ بلَِ أن أضَِوه أَ أضَُوه " ٍَو أَ اىيه ، أَ أصَهه أَ أصَُهه، أَ أظَْيِمَ أَ أظُيَمَ، أَ أخ

" ٍَو عَيىه  ٌدُْ

Haka ma a cikin zikirorin da ake yi lokacin shiga gida akwai 

Hadisin Annabi (SallalLahu alaiHi wa sallam) da yake cewa: 

(Idan mutum ya shiga gidansa, ya ce:  

ٍُمه إوًِِّ أَ " ِ خَشَخْىاَ ، اىيه بسِْمِ اللهه ََ ىدَْىاَ ،  ََ  ِ ٍْشَ اىْمَخْشَجِ ، بسِْمِ اللهه خَ ََ ىحَِ ،  ُْ ٍْشَ اىْمَ سْأىَلَُ خَ

يْىاَ" مه َُ ِ سَبِّىاَ حَ عَيىَ اللهه ََ 

sannan ya yi wa iyalansa sallama), haka ma yana cewa: 

(Yanzu cikinku za a sami wanda zai gaza samun lada dubu a 

rana?) Sai wani daga cikin waɗanda suke zaune a gabansa ya 

ce: ta yaya ɗayanmu zai sami lada dubu? Sai ya ce: (Zai yi 

tasbihi ɗari, sai a rubuta masa lada dubu, a kuma share masa 

zunubi dubu). 

Haka ma akwai zikirorin da ake karantawa lokacin cin 

abinci da shan abin sha, kaman faɗin "BismilLah" a lokacin 

farawa, da "AlhamdulilLah" a ƙarshe, an ruwaito Hadisi daga 

Umar Bn Abu Salama (Allah ya ƙara yarda da shi) ya ce: Na 

kasance yaro hadimi a gidan Manzon Allah (SallalLahu alaiHi 

wa sallam), hannu na yana shawagi a kwanon abinci, sai 

Manzon Allah (SallalLahu alaiHi wa sallam) ya ce mini: (Ya kai 

ƙaramin yaro, ka ambaci sunan Allah, ka kuma ci da 

hannunka na dama, ka kuma ci gabanka), idan Manzon Allah 

(SallalLahu alaiHi wa sallam) zai ci abinci yakan ce: 

خَعَيىَاَ مُسْيمٍِِهَ"" ََ سَقاَواَ ،  ََ ِ اىهزِي أطَْعَمَىاَ ،   اىْحَمْذُ لِِلّه

Haka ma Annabi (SallalLahu alaiHi wa sallam) ya sunnanta 

mana ambaton Allah Maɗaukakin Sarki a lokacin da za mu 

shiga kasuwa, ya kuma bayyana mana cewa hakan yana da 

babban lada, (SallalLahu alaiHi wa sallam) ya ce: (Duk wanda 

idan zai shiga kasuwa ya ce: 

ًٌّ لََ " َُ حَ ٌُ ََ ٌمٍُِجُ ،  ََ ىًَُ اىْحَمْذُ ، ٌحًٍُِْ  ََ حْذَيُ لََ شَشٌِلَ ىًَُ ، ىًَُ اىْمُيْلُ  ََ  ُ لََ إىًََِ إلَِه اللهه

 ََ ٍْشُ مُيًُُّ ،  ءٍ قذٌَِشٌ"ٌمَُُثُ ، بٍِذَِيِ اىْخَ ًْ َُ عَيىَ مُوِّ شَ ٌُ 

za a rubuta masa lada miliyan ɗaya, a kuma share masa 

zunubi miliyan ɗaya, a kuma gina masa gida a aljanna). 

Haka ma ya kamata Musulmi ya rinƙa ambaton Allah a duk 

sanda ya ga wani abu da ya burge shi, yana mai cewa: 

 شاء الله لَ قُة إلَ بالِلّ".ما "

Allah Maɗaukakin Sarki ya ce: ((Ina ma a ce lokacin da ka 

shiga gonarka cewa ka yi: Haka Allah ya so, babu wani ƙarfi 

sai na Allah..)), haka ma a lokacin da aka ga waɗanda bala'i ya 

auka masu, ya kamata a gode wa Allah a cikin zuciya, 

Annabinmu (SallalLahu alaiHi wa sallam) yana cewa: (Wanda 

kwatsam ya ga wanda bala'i ya faɗa masa, sai ya ce: 

"" هْ خَيقََ حفَْضٍِلَا يىًَِ عَيىَ مَثٍِشٍ مِمه فضَه ََ  ، ًِ ا ابْخلَََكَ بِ ِ اىهزِي عَافاَوًِ مِمه  .اىْحَمْذُ لِِلّه

za a ba shi kariya ga barin faɗawa cikin wannan bala'in 

komin girmansa). 

Haka ma shi Mumini a koda yaushe yana komawa zuwa ga 

Ubangijinsa a lokacin damuwa, Allah Maɗaukakin Sarki yana 

cewa: ((Haka ma Annabi Yunus (AlaiHis Salam) lokacin da ya 

tafi bayan ya yi fushi, ya zaci ba za mu ƙuntata masa ba, sai 

kuwa ya tsinci kansa a cikin duhun cikin kifi, sai kuwa ya 

roƙi Ubangijinsa da cewa: Babu abin bautawa da gaskiya sai 

kai, na ambaci tsarki ya Ubangiji, lallai na kasance cikin 

azzalumai.. Sai kuwa muka amsa masa, muka tseratar da shi 

daga damuwar da ya tsinci kansa a ciki, da ma da haka ne 

muke tsiratar da muminai)), Idan damuwa ta sami Annabi 

(SallalLahu alaiHi wa sallam) yakan ce: 

ُ سَ " ُ اىعَظٍِمُ اىحَيٍِمُ ، لََ إىًََِ إلَِه اللهه سَبُّ اىعَشْشِ لََ إىًََِ إلَِه اللهه ََ الأسَْضِ ،  ََ اثِ  َُ مَ بُّ اىسه

 اىعَظٍِمِ".

Waɗannan waɗansu rukunnai ne na zikirori da Manzon 

Allah (SallalLahu alaiHi wa sallam) ya sunnanta mana, duk 

wanda ya lizimce su, za su zamo masa shiriya, da tsira ga barin 

rafkana, da kuma kariya ga barin shaiɗan, Allah Maɗaukakin 

Sarki yana cewa: ((Allah Maɗaukakin Sarki ya saukar da 

littafin da ma’anoninsa da lafuzzansa suka yi kama da juna 

wajen isa matuƙa a gagara da mu’ujiza, da kuma tsarin 

hukunce – hukunce, wa’azi da hukunce – hukunce suna kai- 

komo a cikinsa, kaman yanda ake yawan maimaita tilawarsa, 

fatun waɗanda suka jin tsoron Ubangijinsu suna raurawa a 

duk sanda suka yi ana karanta ayoyin azaba da narkon 

cikinsa, sannan kuma fatun nasu da zukatansu sukan yi 

laushi a lokacin da ake ambaton Allah, lallai wannan littafi 

da yake ƙunshe da waɗannan sifofi haske ne na Allah da yake 

bayar da shi ga wanda ya so, ya datar da shi zuwa ga hanyar 

imani da shi, duk wanda Allah ya ɓatar da shi –sakamakon 

sanin da ya yi na cewa da ma can zai juya wa gaskiya baya- to 

kuwa lallai babu wani mai shiryatarwa da zai tsamo shi daga 

wannan ɓata)), mai girma da ɗaukaka yana cewa: ((Ka ambaci 

Ubangijinka a cikin zuciyarka kana mai ƙasƙantar da kai, 

kuma a ɓoye, kai ba ka bayyana ta hanyar ɗaga murya ba, a 

safiya da maraice, kada kuskura ka zamo cikin marafkana)), 

Allah mabuwayi yana cewa: ((Duk wanda ya rafkana ga barin 

ambaton Allah mai yawan rahama, sai mu samar masa da 

shaiɗanin da zai abokatance shi)). 

Wannan kenan, ina nema wa kai na da ku gafara daga Allah 

Maɗaukakin Sarki. 

 

Godiya ta tabbata ga Allah Ubangijin talikai. Ina shaidawa 

babu abin bauta wa da gaskiya sai Allah shi kaɗai, ba shi da 

abokin tarayya. Ina shaida cewa lallai shugabanmu Annabi 

Muhammadu, bawan Allah ne kuma Manzonsa. Ya Allah ka yi 

masa salati da salami shi da Alayensa da Sahabbansa baki ɗaya. 

 

Ya ‘yan uwana Musulmai: 

 

Lallai ambaton Allah Maɗaukakin Sarki a wurin Sahabban 

Manzon Allah (SallalLahu alaiHi wa sallam) manhaji ne na 

rayuwa, da suke gabatarwa a aikace, saboda haka ne 

al'ummarsu ta zamo cike take da muraƙabar Allah Maɗaukakin 

Sarki, da kuma nesantar cutar da wasu, akan haka ne lokacin da 

Sayyiduna Abubakar (Allah ya ƙara yarda da shi) ya naɗa 

Sayyiduna Umar Bn al- Khaɗɗab (Allah ƙara yarda da shi) 

alƙalanci, Sayyiduna Umar (Allah ya ƙara yarda da shi) ya 

kwashe shekara ɗaya cur, ba tare da wani ya shirga da ƙara a 

wurinsa ba, a lokacin sai ya nemi Sayyiduna Abubakar as - 

Siddiƙ (Allah ya ƙara yarda da shi) da ya amince ya sauke shi 

daga alƙalancin, sai ya ce masa: wahalhalun alƙalanci ne suka 

sanya kake neman a sauke ka ya Umar?, Sai Sayyiduna Umar 

(Allah ya ƙara yarda da shi) ya ce: ba haka ba ne ya Halifan 

Manzon Allah, kawai dai muminai ba su da wata buƙata daga 

gare ni, kowa daga cikinsu ya san haƙƙinsa, bai nemi sama da 

hakan ba, ya kuma san haƙƙin da yake akansa, bai yi nawa 

wajen sauke shi ba, kowa daga cikinsu yana so wa ɗan uwansa 

abin da yake so wa kansa, idan ba su ga ɗaya daga cikinsu ba, 

suna zuwa su san yanayin da yake ciki, idan ya yi rashin lafiya 

sukan gaishe shi, idan talauci ya kama shi, sukan taimake shi, 

idan ya nemi wata buƙata sukan taimaka masa, idan wata 

damuwa ta same shi, sukan yi masa jaje, da Allah ya kyauta, 

addininsu nasiha ne, ɗabi'unsu kuma su ne: bayar da umurni 

da ayyuka masu kyau, da hana aikata munana, tun da kuwa 

haka ne, mene zai sanya su yi husuma? tun da kuwa haka ne, 

mene zai sanya su yi husuma?. 

Lallai idan ambaton Allah Maɗaukakin Sarki ya sami wurin 

zama a cikin zuciyar bawa, ya kuma maimata shi da harshensa, 

gaɓoɓinsa kuma suka aikatar da shi a aikace, sai zuciyarsa ta 

sami “istiƙama”, ya kuma sami yardar Allah Maɗaukakin Sarki, 

Allah mai girma kuma ya yi masa albarka a cikin arzikinsa, 

damuwarsa ta kwaranye, natsuwa da rahama kuma su mamaye 

ƙirjinsa.. 

Ya Allah Ubangiji, muna roƙonka ka taimake mu wajen 

ambatonka da gode maka, da kuma kyautata yi maka bauta, 

ka kiyaye ƙasashenmu, ka yawalta masu arziki da tsaro da 

aminci, da ma sauran ƙasashen duniya baki ɗaya.. Amin. 


